
«Әл-Фараби атындағы ҚазҰУ» 

КЕАҚ Ғылыми кеңес отырысында  

16.06.2026 ж. № 14 хаттамамен  

БЕКІТІЛДІ 
 

 

 

МАГИСТРАТУРАҒА ТҮСУШІЛЕРГЕ АРНАЛҒАН 

«7М04226 – Құқық» білім беру бағдарламасы бойынша 

ӘҢГІМЕЛЕСУ БАҒДАРЛАМАСЫ 

Дайындық бағыты: бейіндік 

Оқу мерзімі: 1 жыл 

 

1. Жалпы ережелер 
 

1.1  Қазақстан Республикасы Білім және ғылым министрінің 2018 

жылғы 31 қазандағы №600 «Жоғары және жоғары оқу орнынан кейінгі 

білімнің білім беру бағдарламаларын іске асыратын білім беру ұйымдарына 

оқуға қабылдаудың үлгілік қағидаларын бекіту туралы» бұйрығының (бұдан 

әрі – Үлгілік қағидалар) 6-тармағына сәйкес, бейіндік бағыттағы 

магистранттарды даярлауды көздейтін, оқу мерзімі 1 жыл болатын жоғары 

оқу орнынан кейінгі білімнің білім беру бағдарламаларына жоғары білімі 

(бакалавр дәрежесі) және кемінде 10 жыл еңбек өтілі бар Қазақстан 

Республикасының азаматтары қабылданады. 

  

1.2. «7М04226 – Құқық» білім беру бағдарламасының бейіндік бағыты 

бойынша ақылы оқуға қабылдау жоғары және (немесе) жоғары оқу орнынан 

кейінгі білім беру ұйымдарының (ЖЖОКБҰ) қабылдау комиссиялары 

тарапынан әңгімелесу нәтижелері негізінде жүзеге асырылады. «7М04226 – 

Құқық» білім беру бағдарламасына «бакалавр» біліктілігі бар жоғары білімі 

және кемінде 10 жыл еңбек өтілі бар тұлғалар қабылдана алады. ЖЖОКБҰ 

қабылдау комиссиялары күнтізбелік жыл бойы жұмыс істейді. Бұл ретте 

азаматтарды оқуға қабылдау академиялық күнтізбеге сәйкес келесі 

академиялық кезең басталғанға дейін 5 (бес) күн бұрын жүзеге асырылады. 

 

1.3. Әңгімелесуді ұйымдастыру және өткізу, оның нәтижелерін бағалау, 

сондай-ақ апелляцияларды қарау үшін тиісті комиссиялар құрылады. 

Әңгімелесуді өткізу жөніндегі комиссияның (негізгі комиссияның) және 

апелляциялық комиссияның құрамы жоғары және (немесе) жоғары оқу 

орнынан кейінгі білім беру ұйымының басшысы немесе оның міндетін 

атқарушы тұлға тарабынан бекітіледі. Комиссия құрамына факультеттің 

профессор-оқытушылар құрамы өкілдері енгізіледі. Әрбір комиссия 

мүшелерінің саны тақ санмен белгіленеді. Негізгі комиссия мен 

апелляциялық комиссия мүшелерінің құрамы бірдей болмауы тиіс, 

комиссия хатшысын қоспағанда, ол екі комиссияның да құрамына кіре 

алады, бірақ дауыс беру құқығына ие болмайды. Әңгімелесу қорытындысы 

бойынша баға негізгі комиссия мүшелерінің ашық дауыс беруі арқылы 

алқалы түрде қойылады. 

 

1.4. Әңгімелесу өткізу кезінде іргелі пәндер бойынша білім деңгейі 

ескеріледі. 

 

1.5. Әңгімелесу жыл сайын 1 шілде мен 20 тамыз аралығында әр 

сейсенбі күні өткізіледі. 

 

1.6. Әңгімелесу өткізу кестесін қабылдау комиссиясының төрағасы 

бекітеді және ол құжаттарды қабылдау басталғанға дейін талапкерлердің 

назарына жеткізіледі, сондай-ақ университеттің ресми сайтында – 

https://farabi.university/  орналастырылады. 

 

1.7. Талапкерлер әңгімелесуге жеке басын куәландыратын құжатты 

көрсеткен жағдайда ғана жіберіледі. 

 

1.8. Әңгімелесу басталғанға дейін талапкерлерге емтихан 

материалдары беріледі және титулдық парақты рәсімдеу тәртібі, 

әңгімелесудің басталу және аяқталу уақыты, жауап беру регламенті, 

нәтижелерді жариялау уақыты мен орны, сондай-ақ апелляцияға өтініш 

беру тәртібі түсіндіріледі. 

 

1.9. Әңгімелесу қорытындылары бағалау парағымен рәсімделеді, онда 

«жіберілді» немесе «жіберілмеді» деген қорытынды көрсетіледі, сондай-ақ 

комиссия хаттамасымен рәсімделеді. Комиссия хаттамасына комиссия 

төрағасы мен отырысқа қатысқан барлық комиссия мүшелері қол қояды. 

Аталған құжаттардың барлығы нәтижелерді жариялау үшін қабылдау 

комиссиясының жауапты хатшысына тапсырылады. 

 

1.10. Әңгімелесу нәтижелері оны өткізген күні жарияланады. 

 

1.11. Әңгімелесуді қайта тапсыруға жол берілмейді. 

 

1.12. Даулы мәселелерді шешу үшін апелляциялық комиссия құрылады. 

 

1.13. Апелляцияға өтініш әңгімелесу нәтижелері жарияланғаннан 

кейінгі келесі күні сағат 13:00-ге дейін қабылданады және апелляциялық 

комиссия бір жұмыс күні ішінде қарайды. 

 

1.14. Апелляциялық комиссияның шешімі апелляциялық өтініш 

негізінде өткізілетін отырысқа комиссия құрамының кемінде үштен екісі 

қатысқан жағдайда заңды деп есептеледі. Апелляциялық комиссия 

https://farabi.university/

мүшелерінің дауыстары тең болған жағдайда комиссия төрағасының 

дауысы шешуші болып табылады. Апелляциялық комиссияның жұмысы 

хаттамамен рәсімделеді, оған комиссия төрағасы мен отырысқа қатысқан 

барлық комиссия мүшелері қол қояды. 

 

2. Әңгімелесуді өткізу тәртібі 

 

2.1. Кәсіпке жарамдылығын айқындауға арналған әңгімелесу әрбір 

талапкермен жеке, ауызша түрде өткізіледі. Әңгімелесудің ұзақтығы – 15 

минут. 

 

3. Әңгімелесудің үлгілік тақырыптары 

 

I. МЕМЛЕКЕТ ЖӘНЕ ҚҰҚЫҚ ТЕОРИЯСЫ 

 

1. Мемлекет және құқық теориясының пәні мен әдістеріне талдау 

жасаңыз. Мемлекет және құқық теориясының басқа заң ғылымдарымен 

арақатынасын ашып көрсетіңіз. 

2. Мемлекеттің пайда болуын түсіндірудегі қазіргі плюралистік 

тәсілді анықтаңыз. Зорлық-зомбылықсыз және жария биліксіз 

мемлекеттің өмір сүруі мүмкін бе? Жауабыңызды негіздеңіз. 

3. Жаһандану және цифрландыру жағдайындағы мемлекеттің 

функцияларын түсіндірудің әртүрлі тәсілдерін салыстырыңыз. Қазіргі 

заманғы мемлекеттердің негізгі функцияларын анықтаңыз. 

4. Қазақстан Республикасы мысалында қазіргі мемлекеттік 

механизмнің тиімділігіне баға беріңіз. Цифрландыру Қазақстан 

Республикасының мемлекеттік дамуына қалай әсер етеді? 

5. Билікті бөлу жүйесін ашып көрсетіңіз, құқық үстемдігі қағидатын 

іске асырудың ерекшеліктерін анықтаңыз. 

6. Конституционализм доктринасы аясында «азаматтық қоғам» 

және «құқықтық мемлекет» ұғымдарын салыстырыңыз. 

7. Адам құқықтарының жіктелуіне талдау жасаңыз. Адам 

құқықтарын шектеудің негіздері мен шектерін анықтаңыз. 

8. Құқықтық норма мораль нормасына қайшы келуі мүмкін бе? Өз 

ұстанымыңызды негіздеңіз. 

9. Цифрландыру қазіргі құқықтың құрылымы мен жүйелілігіне 

қалай әсер етеді? 

10. Қазақстандағы құқықтық реформаның негізгі бағыттарын 

анықтаңыз. Қазақстан Республикасы Президенті Қ. Тоқаев жариялаған 

«Заң және тәртіп» мемлекеттік құрылыс қағидатының мазмұнын ашып 

көрсетіңіз. 

 

II. АЗАМАТТЫҚ ҚҰҚЫҚ 

1.Азаматтық құқық жаңа цифрлық мәмілелер мен шарттардың 

нысандарын реттеуде қандай рөл атқарады? 

2.Цифрлық активтер мен жасанды интеллект жағдайында азаматтық 

құқық объектісі ұғымының кеңеюіне талдау жасаңыз. 

3.Электрондық нысанда жасалатын мәмілелер мәмілелердің 

жарамсыздығы туралы дәстүрлі доктринамен қалай арақатынасады? 

4.Қазақстан Республикасындағы құқықтық реттеу жағдайында меншік 

құқығын жекешелендіру және оны шектеу үрдістеріне баға беріңіз. 

5.Инфляция жағдайында міндеттемелердің орындалуын қамтамасыз ету 

тәсілдерінің тиімділігін салыстырыңыз. 

6.Күтпеген мән-жайлар (форс-мажор) туындаған жағдайларда 

азаматтық-құқықтық жауапкершіліктің шектері қандай? 

7.Электрондық коммерция жағдайында сатып алу-сату шартының 

құқықтық табиғаты қалай өзгеруде? 

8.Мүлікті жалға алу мен қаржылық жалдау (лизинг) шарттарының 

айырмашылығы неде? Бұл ретте тараптар үшін қандай тәуекелдер 

туындайды? 

9.Азаматтық құқық шеңберінде цифрлық тәуекелдерді міндетті 

сақтандыру мүмкін бе? 

10.Финтех пен цифрлық валюталардың енгізілуіне байланысты 

кредиттік қатынастар қалай өзгеруде? 

 

III. ҚЫЛМЫСТЫҚ ҚҰҚЫҚ 

 

1. Киберқылмыс пен цифрлық деликтілер жағдайында қылмыс ұғымы 

қалай трансформациялануда? 

2. Қылмыс құрамдарын формальды және материалдық құрам белгілері 

бойынша салыстырыңыз. 

3. Жасанды интеллектке байланысты істер бойынша қылмыстың 

объективтік жағын қалай анықтауға болады? 

4. Жасөспірімдер қылмыстылығы жағдайында қылмыстық жауаптылық 

жасына қатысты мәселе: қандай баламалы тәсілдер бар? 

5. Цифрлық ортада (мысалы, фишинг, хакерлік) жасалған қылмыстар 

кезінде қасақаналықты қалай бағалауға болады? 

6. Әрекеттерді қылмысқа дайындалу немесе қылмысқа оқталу ретінде 

саралауға қандай критерийлер мүмкіндік береді? 

7. Құқық қолданушы қылмыстардың нақты және идеалды жиынтығын 

қалай ажыратуы тиіс? 

8. Жасанды интеллекттің немесе автоматтандырылған жүйенің 

қатысуымен жасалған қылмысқа сыбайлас қатысқаны үшін жауаптылық 

қалай айқындалады? 

9. Киберкеңістіктегі қажетті қорғаныс кезінде әрекеттің 

қылмыстылығын жоққа шығаратын мән-жайлар институтының маңызы 

қандай? 

10. Жазаның мақсаттарына қатысты қазіргі заманғы тәсілдер: жазалау, түзеу, 

қайта әлеуметтендіру немесе алдын алу? 

 

 

 

4. Әңгімелесуді бағалау критерийлері 

 

4.1 Әңгімелесу нәтижелері талапкердің жауаптары толық, дұрыс, 

қисынды болып, өзіндік пайымдауларды қамтыған жағдайда «жіберілді» деп 

бағаланады. 

Талапкердің жауаптары үзінді сипатында болып, пайымдауларында 

қателіктерге жол берсе, ойын жүйесіз әрі сенімсіз жеткізсе, әңгімелесу 

нәтижелері «жіберілмеді» деп бағаланады. 

 

5. Ұсынылатын әдебиеттер 

 

1. Қазақстан Республикасының Конституциясы. Ғылыми-

практикалық түсіндірме. – Астана, 

2018.https://online.zakon.kz/Document/?doc_id=38623503&pos=4;-106#pos=4;-

106 

2. Ибраева А.С. және т.б. Мемлекет және құқық теориясы: оқу 

құралы. – Алматы: Жеті жарғы, 2017. – 334 б. 

3. Климкин С. Гражданское право. Общая часть. – Алматы, 2011 // 

https://lib.tau-edu.kz/ru_RU/klimkin-s-i-grazhdanskoe-pravo-rk-obshhaya-chast/ 

4. Рахметов С.М. Уголовное право. Учебник. Общая часть. – 

Астана, 2020. // https://lib.tau-edu.kz/ru_RU/klimkin-s-i-grazhdanskoe-pravo-rk-

obshhaya-chast/ 

  

 
 

Заң факультетінің деканы                   У.А. Ахатов 

https://online.zakon.kz/Document/?doc_id=38623503&pos=4;-106#pos=4;-106
https://online.zakon.kz/Document/?doc_id=38623503&pos=4;-106#pos=4;-106
https://lib.tau-edu.kz/ru_RU/klimkin-s-i-grazhdanskoe-pravo-rk-obshhaya-chast/
https://lib.tau-edu.kz/ru_RU/klimkin-s-i-grazhdanskoe-pravo-rk-obshhaya-chast/
https://lib.tau-edu.kz/ru_RU/klimkin-s-i-grazhdanskoe-pravo-rk-obshhaya-chast/

	I. МЕМЛЕКЕТ ЖӘНЕ ҚҰҚЫҚ ТЕОРИЯСЫ
	1. Мемлекет және құқық теориясының пәні мен әдістеріне талдау жасаңыз. Мемлекет және құқық теориясының басқа заң ғылымдарымен арақатынасын ашып көрсетіңіз.
	2. Мемлекеттің пайда болуын түсіндірудегі қазіргі плюралистік тәсілді анықтаңыз. Зорлық-зомбылықсыз және жария биліксіз мемлекеттің өмір сүруі мүмкін бе? Жауабыңызды негіздеңіз.
	3. Жаһандану және цифрландыру жағдайындағы мемлекеттің функцияларын түсіндірудің әртүрлі тәсілдерін салыстырыңыз. Қазіргі заманғы мемлекеттердің негізгі функцияларын анықтаңыз.
	4. Қазақстан Республикасы мысалында қазіргі мемлекеттік механизмнің тиімділігіне баға беріңіз. Цифрландыру Қазақстан Республикасының мемлекеттік дамуына қалай әсер етеді?
	5. Билікті бөлу жүйесін ашып көрсетіңіз, құқық үстемдігі қағидатын іске асырудың ерекшеліктерін анықтаңыз.
	6. Конституционализм доктринасы аясында «азаматтық қоғам» және «құқықтық мемлекет» ұғымдарын салыстырыңыз.
	7. Адам құқықтарының жіктелуіне талдау жасаңыз. Адам құқықтарын шектеудің негіздері мен шектерін анықтаңыз.
	8. Құқықтық норма мораль нормасына қайшы келуі мүмкін бе? Өз ұстанымыңызды негіздеңіз.
	9. Цифрландыру қазіргі құқықтың құрылымы мен жүйелілігіне қалай әсер етеді?
	10. Қазақстандағы құқықтық реформаның негізгі бағыттарын анықтаңыз. Қазақстан Республикасы Президенті Қ. Тоқаев жариялаған «Заң және тәртіп» мемлекеттік құрылыс қағидатының мазмұнын ашып көрсетіңіз.

